
憶秦娥

作者：倪瓚　明

本作品收錄於《明詞彙編》

〈（昨日嘗賦《憶秦娥》一具，以介石齋前木犀盛開，俾首一卮酒，無使花神笑人寂寞，

蓋以風雨傷懷耳。茲重改呈，又作一首，共寫呈二君，卻不可默然也。）〉

其一

扶疏玉。

蟾宮樹影闌干曲。

闌干曲。

一襟香露，幾枝金粟。

姮娥鏡裏秋雲綠。

無端風雨聲相續。

聲相續。

不須澄霽，為酤醽醁。

其二

憶秦娥 (倪瓚)

參差玉。

笙聲暮起瑤臺曲。

瑤臺曲。

輕風香浸，夜涼肌粟。

黃金巧綴飛霞綠。

清吟未斷秋霖續。

秋霖續。

恐孤花意，倒尊中醁。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

